
Polisi Gosod a Gwerthu Lleol Llyswyrny – Dôl Hafod 
 
 
Nod y polisi Gosod a Gwerthu Tai’n Lleol yw sicrhau bod datblygiad newydd Cymdeithas Dai Newydd yn Nôl Hafod, Llyswyrny yn gynaliadwy ac y daw’n rhan o’r gymuned leol.  Bwriad y polisi yw sicrhau bod preswylwyr newydd yn dymuno aros yn yr ardal a dangos ymrwymiad i'r ardal y byddant yn byw ynddi. Er mwyn cyflawni’r nod hwn, mae’r polisi Gosod a Gwerthu Tai’n Lleol wedi ei ddatblygu a’i gytuno mewn partneriaeth â Chyngor Bro Morgannwg, Cymdeithas Dai Newydd a Chyngor Cymuned Llandŵ, sy'n cynrychioli trigolion Llyswyrny.  

Dylid nodi, yn unol ag amodau'r gymeradwyaeth gynllunio, bod yr eiddo yma i aros fel tai cymdeithasol ar rent am byth.
 
Dylai ymgeiswyr am Dai Gosod fodloni prif egwyddorion y polisi a chael eu blaenoriaethu yn unol â’r meini prawf canlynol:  
 
Blaenoriaeth 1
Rhoddir  blaenoriaeth i’r ymgeiswyr hynny sydd â chysylltiad lleol â Llyswyrny, Ward o Ardal Cyngor Cymuned Llandŵ. 
 
Bydd cysylltiad lleol yn cael ei ddiffinio fel a ganlyn: 

· Yn byw yn ward Llyswyrny dros y 12 mis diwethaf 
· Wedi byw’n flaenorol yng nghymuned Llyswyrny am o leiaf 5 mlynedd  
· Rhieni neu deulu agos (gweler y nodyn isod) yn byw yn Llyswyrny. 
· Gweithio’n barhaol (neu wrthi’n trosglwyddo i swydd barhaol) yn Llyswyrny
· Yn ymddeol o fyw mewn llety clwm yn Llyswyrny.
 
Sylwer: Aelodau teulu agos (Dros 18 - NI fydd pobl ifanc iau yn cael eu hystyried yn gysylltiad)
Aelodau teulu agos i gynnwys Rhieni, Tad-cu neu Fam-gu, Plant, gan gynnwys plant mabwysiedig neu faeth, Wyrion, Brodyr a Chwiorydd, Modrybedd ac Ewythrod, Nithod a Neiaint. 
Caiff llys-berthnasau a hanner perthnasau eu trin fel perthnasau gwaed llawn.  
 
Blaenoriaeth 2
Os nad oes digon o ymgeiswyr ym Mlaenoriaeth 1, yna ystyrir nesaf ymgeiswyr sydd â chysylltiad lleol ag Ardal y Cyngor Cymuned.  

Blaenoriaeth 3
Os nad oes digon o ymgeiswyr ym Mlaenoriaeth 1 a 2, ystyrir nesaf ymgeiswyr sydd â chysylltiad lleol â Ward Cyngor Bwrdeisdref Sirol Llandŵ. 
 
Blaenoriaeth 4
Os nad oes digon o ymgeiswyr ym Mlaenoriaeth 1, 2 na 3 ystyrir nesaf ymgeiswyr sydd â chysylltiad lleol â gweddill y Fro Wledig. 

Blaenoriaeth 5
Yn yr achos annhebygol nad oes digon o ymgeiswyr ym Mlaenoriaeth 1, 2 na 3, gellir ehangu’r broses o osod tai i ymgeiswyr Homes4U/Aspire2Own sy’n byw neu’n gweithio unrhyw le ym Mro Morgannwg. 
 
Gwybodaeth Ychwanegol 
O fewn pob un o’r lefelau blaenoriaeth hyn – caiff eiddo rhent cymdeithasol eu dyrannu yn unol â pholisi presennol Homes4U, yn ôl blaenoriaeth, anghenion ystafelloedd gwely, band, ac yn ôl hyd y cyfnod y’u cofrestrwyd gyda Homes4U.  
 
Rheoli Tai ar gyfer Gosodiadau Newydd

Ar gyfer pob ymgeisydd sydd mewn tai yn Nôl Hafod, bydd Swyddogion Tai Llyswyrny o Gymdeithas Dai Newydd yn: 


· Cynnal cyfweliadau dilysu neu ymweliadau cartref 
· Mynd ar ôl geirdaon ar gyfer tenantiaethau.
· Bod pob ymgeisydd yn aelod o Homes4U. 

Bydd yr holl gynigion tenantiaeth yn amodol ar dalu hyd at un wythnos o rent ymlaen llaw.  Os nad yw hyn yn fforddiadwy gallwn ofyn i'r ymgeisydd ymrwymo i gytundeb i dalu £10 i ddechrau ac yna £1 yr wythnos. 

